
Shri Saketanivasacharyavirachita Prapattikusumanjalih

ஶ்ரீஸாகேதநிவாஸாசார்யவிரசிதா ப்ரபத்திகுஸுமாஞ்ஜலி:

(ஶ்ரீடீலாசார்ய)
ரகு⁴பதேऽஹமகிச்சநதாம் க³தஸ்தவ ஸுரக்ஷகதாமதிவிஶ்வஸந் ।
நிஜப⁴ரம் நித³தா⁴ம்யகி²லாத்மநி த்வயி பரேஶ விபோ⁴ கு³ணஸாக³ரே ॥ 1॥
அநநுகூலகுபா⁴வவிவர்ஜிதஸ்த்வத³நுகூலஸுபா⁴வக³தஸ்ததா² ।
அஹமநந்யதயா க்ஷிதிஜாபதே!ஸுஶரணம் சரணஶ்ச க³தோऽஸ்மிதே ॥ 2॥
மம ஸுரக்ஷணகர்மணி யோ ப⁴ர: ப²லமஹஶ்ச ந மே பு⁴வநம்ப⁴ர ।
அபி து ப⁴க்தஸமர்பிதஹத் ப்ரபோ⁴! தவ ததஶ்ச நிஜம் ஹி ஸமர்பயே ॥ 3॥
நஹி மிலேத்³ த³யநீயஜநஶ்ச தே ரகு⁴பதே மயி சேந்ந த³யா தவ ।
ஸுத³யநீயஜநைகநிதே⁴ தத:குரு த³யாம் மயி நாத² த³யாம்பு³தே⁴ ॥ 4॥
த்வமஸி நோ மத்³ரு’தே த³யநீயவாநஹமபி த்வத்³ரு’தேऽஸ்மி ந நாத²வாந் ।
விதி⁴விநிர்மிதமேத³வேக்ஷ்ய தத் கருணயா கருணாகர பாஹி மாம் ॥ 5॥
ஸுஶரணம் சரணம் த்வபஹாய தே கத²மியாமஹமந்யமகிஞ்சந: ।
ரகு⁴பதே! த்³ரு’ட⁴மாயதபோதகம் த்யஜதி கிம் ஜலதௌ⁴ லகு⁴வாயஸ:॥ 6॥
இஹ திரஸ்க்ரு’ததா க³மிதோऽப்யஹம் ரகு⁴பதே! ந ஜஹாமி பத³ஞ்ச தே ।
நிஜஜநந்யவதூ⁴தஶிஶுர்யதா²ஸ்வஜநநீசரணம் விஜஹாதி ந ॥ 7॥
வரத³ தா³ஶரதே² வரதா³பதே குரு க்ரு’பாமித³மேவ ச தே³ஹி மே ।
த்வத³ரவிந்த³பி³லஜ்ஜகபாத³யோர்ப⁴வது ஜந்மநி ஜந்மநி மே ஸ்ம்ரு’தி:॥ 8॥
வஸுத⁴யா வஸுதா⁴த்மஜயா ததா² ருசிரயா ருசிரம் பரிஸேவித! ।
ரகு⁴பதே!ஸுலபோ⁴ ஜக³தீபதே! ப⁴வ ப⁴வாம்பு³நிதௌ⁴ பதிதஸ்ய மே ॥ 9॥
ஸமவபா⁴தி ந தே ஸமதாம் க³தஸ்த்வத³தி⁴கோऽபி ஹி நாத² ந கஶ்சந ।
ப்ரபத³நம் வித³தே⁴ பத³யோஶ்ச தே நிகி²லபாலக! பாலய மாமபி ॥ 10॥
க்ரு’தப⁴வாப⁴வ காரணகாரண ப்ரக்ரு’திரக்ஷக ரக்ஷ்யவிலக்ஷண ।
ரகு⁴பதே பத³யோ: பதிதே ச தே குரு க்ரு’பாம் க்ரு’பணே மயி பாமரே ॥ 11॥

1



ஶ்ரீஸாகேதநிவாஸாசார்யவிரசிதா ப்ரபத்திகுஸுமாஞ்ஜலி:

தவ விபோ⁴ஶ்சரணம் ஶரணம் க³தோ ஜந இஹ த்ரிகு³ணை: பரிபூ⁴யதே ।
அபி⁴ஹிதா ரகு⁴நாயக பா⁴ரதே ப்ரக்ரு’திதாரக தாரகதா க்வ தே ॥ 12॥
அத⁴மதாவ்யதி²தா ப்ரு’தி²வீ புரா ரகு⁴பதே த்வயைகா பரிமண்டி³தா ।
புநரித³ம் ஹி ததா²க்ஷிதிமண்ட³லம் பு⁴வநமண்ட³லமண்ட³ந மண்ட³ய ॥ 13॥
ரகு⁴பதே த்வயேகைவ யுகே³ யுகே³ஸமவதீர்ய ஹி த³க்ஷகுரக்ஷஸாம் ।
ப³லமக²ண்ட்³யமக²ண்ய!ஸுக²ண்டி³தம் விஜஹி மத்ப்ரதிகா⁴தி³கராக்ஷஸாந் ॥ 14॥
அத³யதாஞ்ச க³தேऽப⁴யதா குதோ ந ச ப⁴யம் ஸத³யே த்வயி ராக⁴வ ।
அப⁴யதார்த²மத: ஶரணம் விபோ⁴ த்வத³பரம் புருஷம் ந விபா⁴வயே ॥ 15॥
க்ரு’தமதிர்ஜக³த: பரிபாலநே ஸுக்ரு’பணஸ்ய ததா³ மம ரக்ஷணே ।
க்ரு’தமதிப்ரப்⁴ரு’தே:ஸஹகாரணிஶ்ச விப²லம் ஜக³தீ³ஶ க³வேஷணம் ॥ 16॥
இதி ஶ்ரீஸாகேதநிவாஸாசார்யவிரசிதா ப்ரபத்திகுஸுமாஞ்ஜலி:ஸமாப்தா ।

